
 

 

Liniis vuide pe produzion dai materiâi di comunicazion relatîfs 
ae consegne de Costituzion de Republiche Taliane in version bilengâl 

(talian-furlan) publicade de ARLeF 
 
 
 
Si listin ca sot a son lis indicazions utilis pai Ents locâi par realizâ materiâi di comunicazion in 
ocasion de consegne ai zovins di disevot agns de “Costituzion de Republiche Taliane”, in version 
bilengâl talian/furlan, furnide de ARLeF. 
 
Chestis indicazions a valin par dutis lis tipologjiis di materiâi (letare di invît, invît, locandine, 
comunicâts stampe, comunicazions web e socials, e v.i.). 
 
Si domande che chescj materiâi: 
 

• a ripuartin in maniere esplicite la scrite “Con il patrocinio di” / “Cul patrocini de” e daûr il 

logo de ARLeF; 

• a indichin in maniere esplicite e che a ripuartin in maniere fedêl che il volum consegnât 

al è la “Costituzione della Repubblica Italiana, edizione della Costituzione della Repubblica 

Italiana in versione bilingue (italiano/friulano), realizzata dall’ARLeF – Agenzia regionale 

per la lingua friulana e dalla Regione Autonoma Friuli-Venezia Giulia” / “Costituzion de 

Republiche Taliane, edizion bilengâl (talian-furlan), realizade de ARLeF - Agjenzie 

regjonâl pe lenghe furlane e de Regjon Autonome Friȗl-Vignesie Julie”; 

• a sedin scrits in version bilengâl talian-furlan, intal rispiet de grafie uficiâl de lenghe 

furlane, dant evidence grafiche compagne a dutis dôs lis lenghis; 

• a previodin, se al è pussibil, che te impagjinazion grafiche e sedi inseride la imagjin de 

cuvierte dal volum; 

• a sedin trasmetûts pe revision e pe aprovazion almancul 30 dîs prime de date de iniziative 

programade. 

I Ents locâi a puedin domandâ al Sportel regjonâl pe lenghe furlane de ARLeF la traduzion par 
furlan inviant il test di voltâ, in formât Word o altri formât modificabil, ae direzion di pueste 
eletroniche ents@sportelfurlan.eu e in CC ae Segretarie de ARLeF, ae direzion di pueste 
eletroniche arlef@regione.fvg.it. La traduzion par furlan e sarà furnide sore nuie.  
 
Si domande cun cortesie di inviâ ae stesse direzion email ents@sportelfurlan.eu, e in CC ae 
Segretarie de ARLeF, ae email arlef@regione.fvg.it, il stampon grafic dai materiâi impagjinâts, 
par un ultin control prime de spedizion/stampe/publicazion online. Dome dopo di cheste 
verifiche e comunicazion dal parê positîf, il materiâl produsût al sarà sot de responsabilitât de 
ARLeF.  

